DENETARIK (1)

Negarra eta irria

Triste garenean, negar egiten dugu.
Zoriontsu garenean, irri egiten dugu.
Haur bat erortzean, negarrez hasten da.
Igela salto egitean, irriz hasten da.

Egun guziez negar egiten dugu
Irri egiten dugun bezala.
Norbeit maite dugunean, maiz irriz gara.
Norbaitek ez gaituenean maite beti
negarrez ari gara.

Ez ote dugu negar egiten zoriontsu
garenean ?

Ez ote dugu irri egiten erortzen garenean
Ez ote dugu negar egiten norbeit maite
dugunean ?

Ez ote dugu irri egiten negar egin eta ?

Arantxa IRIGOIEN

Arri, arri, manddoko...

Arri, arri, manddoko,
Bihar lrunerako.
Handik zer ekarriko ?
Ekarriko...?

Zakutra bat liranja,

Zaretra bat pastiza,
Alpotxetan turruna,
Sakeletan onona.

Hek denak nerendako ?
Norendako ?
- Nor egon da perestu,
Sekulan ez samurtu,
Amari obeditu ?

Harek ditu ukanen,
Nik baitazkot emanen,
Manddokoren gainean,

Trostan eta kalupan,

Irunatik (e)karriak,

Ditudan gauza onak !

Haurreri

Xoxoa xixtuz ari zen :
Zer ote zuen kantatzen ?
Kanta zak tenore deno,
Goizetik arrats artino,
Bainan ber gisan airoski,
Azkar lot hadi lanari.

Urtxintxak buztan’harrorik,
Zer zion arbil’gainetik ?
Josta ontsa, haur hizano,
Goizetik arrats artino,
Bainan beti orroit hadi
Azkar lotzeko lanari

Gatu beltza

Gattu bat badut beltz-beltza,
Iduri baitu ikatza.
Ez da ez, gero, zikina
Erranik nahi duzuna !
Hola sortua da beltza.
Beltza da haren kokotsa,
Beltz’ere haren buztana.
Maite dut gatu beltz-beltza,
Ene adixkide ona.




DENETARIK ( 2)

Hairako oihanean

Hairako oihanak
Gordabia onak
Tiruriru tirurin

Ohoinez beteak

Tiruririn.

Batek bertzeari
Nor ote ageri ?
Tiruriru tirurin
Nor ote ageri
Tiruririn.

Gizon, hemen geldi
Sosak eman guri
Tiruriru tirurin
Sosak eman guri
Tiruririn.

Joa azkar, makila,
Huia zuk xakurra
Tiruriru tirurin
Huia zuk xakurra
Tiruririn.

Hamar hil makilak,
Hamar hil xakurrak
Tiruriru tirurin
Xahu gar’ohoinak
Tiruririn.

Lo, lo...

Lo, lo, niminoa...
llunbeak kanpoa du estalia.

Xoriak, sarturik beren kafietan,
Gorderik, beroki dagozte pausian.

Aingeruek, arin, zabalduz hegalak
Zeruko izarrak dituzte piztuak.

Xakurra bere tegiaren zolatik,
Amentsetan hasterat dago jadanik.

Aitatxi, supazter xokoan jarria,
Irrino batekin da kuluxkatua.

Ximinian, suaren brasa gorria
Hautsaren pean da kasik itzalia.

Pentzetan diren loreek beren bihotzak
Ostoez dituzte ontsa troxatiak.

Lur-xiloan barna dagon larrautiak,
Bere kantunoak ditu ixildiak.

Hegal pean, gauaren itzal gozoak
Lanoki ditu estaliak bazterrak.

Amaren geriza beroan etzanik
Deusetaz ez izan otoi zuk beldurrk.
Lo, lo, niminoa...

Kikili, mikili

Kikili, mikili, kau !
Enea duk korte hau !
Gatuak marraka : miau !
Xakurrak ehausi : hau !
Zer musika dutan hau !

Eguerdi,
Gatua labean erdi.
Nor duzu zerbitzari ?
Idioneko janamari

Etxe bat egiteko

Etxe bat egiteko
Harriak altxatuko
Lurretik zeruraino.
Etxe bat egiteko
Lau horma, ate bat
Leihoak, balkoina...
Zer ? Nola ?
Euria nere etxean sartzen da ?
Noski | ahantzi dut teilatua...
Xorrotxa izanen da... hola !




DENETARIK ( 3)

Xirioa

Xirio garra
Pil-pil bihotza
Xuxen-xuxena

Zerurat doa.
Banu ufatzen
Uzkal litaike :
Beldur nindaike

Itzal dadien.

Bainan eztiki
Ufatuz hori,
Pilpiran bizi
Dauka bihotza.
Uros zirea,
Xirio garra,
Ezti eztia
Uhanez ufa ?

Barea

Maltso maltsoa herrestan
Nabila baratz-bidetan,
Utziz pasatu lekutan,
Dirdiratzen iguzkitan,
Hagun eta zilar lertzo,
Hemen karruxkatuz osto,
Edo milikatuz erro,
Bizi naiz molde onean,
Gauak pasatuz gostuan
Troxaturik ostoetan.
Ene etsai haundiena :
Etxeko baratze zaina.
Harek banu atxemaiten,
Oiloeri nau emanen.
Hortako naiz paseietan,
Ateratzen iluntxetan.

Eskua

Deitzen naute eri kikila ;
Axita naiz eta abila.
Anderek fantesiaz naute
Airean atxikitzen tente.
Ondoan dut ene mutila,
Langilea bezain xotila,
Eraztunen ibiltzailea.
Lanpero urguluz betea,
Hortxit dago haundi-haundia,
Iduriz denen nagusia,
Josteko baituke xapela.
Lanpetit (Hauxe daizena !)
Ez da segur baliosena,
Lan ihes, beti akitua.
Azkenik zorri hiltzalea
Haundiek diote “behatza”
Nahiago dut “eri pototza”
Hor dago, zabal eta azkar,
Lagunen uztartzale suhar.
Denak bat, elgarrekin,
Lan onik dezakegu egin.

Huntza
Hu-u ! Hu-u !
Gaua beltza.

Nun da huntza,

Oihuz ari,

Zeruari ?

Hu-u ! Hu-u !
Arbelan da,
Pausatua,

Gau-kantari,
Gordekari.

Hu-u ! Hu-u !
llargia
Zeruan da
Xuri-xuri,
Gaur ageri.

Xo-0'!
Ixildu da...
Ez da huntza.
Kantuz ari
Argiari !

Hu-u ! Hu-u'!
Huntza hor da
Berriz jina
Bertsulari
Gau beltzari.




DENETARIK (4)

Kuku gordeka

Loretxo harresi xokoan
Begiak eskuz gorderikan
Lagunak laster tarrapatan

Zaizkio guziak joan.

Loretxi itzuli orduko
Lagunak baitira ixilduko
Usterik gabe agertzeko

Lasterka xokora joaiteko.

Loretxo ez baita ez ttontto
Mugitzen ikusi du batto
Alegia deus ez badago

Obeki tronpatzeko Pello.

Hilabeteak

Urtarrila lehenengo,
Bigaren otsaila
Hirugarren martxoa,

Gero apirila.

Maiatza jakin ezazu da bosgarren hila,
Seigarren ekaina,
Ondoren uztaila.
Abuztua guretzat hilabete ona.
Iraila eta urria gora udazkena !
Azila nola den hamekagarrena,
Azkena abendua hamabigarrena.

Zazpi egun ditu asteak

Astelehena, hauxe da lehena
Asteartea da bigarrena, polita et gizena
Moko gorria da hirugarrena,

Bere izena asteazkena.
Eguzkiaren laguna dugu osteguna
Bihurria eta argala, ostirala
Lotsatua eta gordeta larunbata
Eta, alfer tzar galanta dugu igandea

Nere etxea

Mendi-puntan horra nere etxea,
Zoin pollita, zoin xuria !
Han bizi naiz nere amarekin :
Zer zorion haundia !

Nere ama eta nere etxea,
Zer atsegin eta zer bakea !
Mendi-puntan horra nere etxea,
Ai ! nere etxe maitea !

Don Kosme,
Gizena da.
Goizero jaten ditu
Hamazazpi gaileta,
Pote bat mermelada.

Esna zaitez, Eneko !
Esnatu zertarako ?
Eskolara joateko.
Eskolan zer egiteko ?
Abestiak ikasteko.

Don Kosme Abestiak zertarako ?
Gizena da. Amatxori kantatzeko.
Txalupa Bele beltza naiz ni
Oi ama amatxo, Fin eta elegantea.
Paper zuriz Goizetik gauera
Egidazu txalupa ! Festaz jantzia.
Txalupa bat, Eskola on batean
Txalupa bi, Ikasi dut dena.
Txalupa bost, Ez zait gustatzen niri
Hamaika ! Jende arlotea.




DENETARIK (5)

Asteko egunak

Egun on astelehena
Nola zira asteartea ?
Untsa asteazkena.
Eta zu osteguna
Heldu da ostirala
Ikusteko larunbata
Ospatzeko igandea.

Nik badut...

Nik badut kokotsa bat, ahoa bat,
Sudur bat, kopeta bat,
Eta nik baditut
Matelak bat, bi,
Begiak bat, bi,
Belarriak bat, bi,
Eta hileak ainitz, ainitz, ainitz...

Plik Plak Plok
Euria zerutik erortzen da.

Hu, hu, hu
Haizea menditik jiten da.

Ixil ixila

Elurra lurrean pausatzen da.

Argi, argia
Iduzkia etxean sartzen da.

Gatuak
Zangoan min du
Xakurrak
Buruan min du
Astoak
Tripan min du
Lapina medikua heldu da
Eta denak sendatu ditu !

Xuri xuri
Ene xapel xuria
Dantzan, dantzan
Zeruan.

Gorri, gorri
Ene zaia gorria
Dantzan dantzan
Haizean.

Hori, hori
Ene ile horia
Dantzan, dantzan
Haizean.

Urteak ditu lau soineko
Loreduna udaberrirako
lguzkitsua udarako
Gaztain kolorekoa udazkeneko
Eta xuri-xuria negurako.

Izar bat ikusi dut zeruetan
Izar bat, izar bi.

Izar bat ikusi dut itsasoan
Izar bat, izar bi.

Izar bat ikusi dut zure begietan
Zure begi ederretan.

Zer ari zira otsoa ?
Lo naiz...
Jeikitzen naiz...
Beztitzen naiz...
Joaten naiz...

Otsoa tziauri gurekin
Otsoa, otsaoa, tziauri gurekin,
Bestelan, bestelan, uzkuttoan

Pin, pin !




Loa

DENETARIK (6)

Kattalin gorria
Lili baten gainean
Lokartzen da.

Karakoil ttipia
Hostoaren azpian
Lokartzen da.

Xori ederra
Bere kafiran
Lokartzen da.

Gatu umea
Supazterrean
Lokartzen da.

Eta ni,
Mihiseen artean
Lokartzen naiz

Ene ohe beroan.

Gau et egun

Kattalin ttukuttu...

Kattalin ttukuttu,
Kattalin arina,
Zonbatna saltzen duzu,

Dozena xardina ?

Hamahiru, hamalau sos,
Prezio xuxena,

Ez bazira kontent,
zoazi aintzina !

Erran ezadazu...

Nola mundu hau sortu den
Nola iduzkiak berotzen duen
Nola pentzea ferdetzen den
Nola xoriak kantatzen duen
Nola gerezia gorritzen den

Nola uda joaiten den
Nola negua jiten den
Nola mundu hau sortu den.

Oilarrak dio : goiz argi da

Axuriak dio : orai goiza da
Zamariak dio : laster eguerdi da
Ahuntzak dio : arratsaldea da
Ainharak dio : arratsa da

Eta huntzak dio :

Gau on eta bihar arte.

Sagu ttikiak

Arriola, marriola
Arriola, marriola,
Gure haurra loale da.
Loale bada ohera,
Fite, fite, joan dadila.

Ohean sartu orduko,
Gure haurra lokartuko,
Aments egin-ta biharko,
Mutil haudi bat izango.

Jan du ene ogia
Gatu haudiak
Jan du sagu ttikia
Gaixo sagua.

Xapela buruan,

Izarra papoan,
Zapeta haundiak
Galtza largoak,
Ni naiz pailosoa

Jauzi egilea.




DENETARIK (7))

Itzul burua

Ahate urdina,
Ahate berdea,
Ez zira pollitta.
Zabiltz hindi-hanka,
|duri mainguka.
Motz duzu buztana,
Zabala mokoa.

- Haur mihi luzea,
Ez baniz horrela
Zure gostukoa,

ltzuli burua.

Artzaina

Artzaina mendian,
Xakurra ondoan,
Iguzki goxoan,
Ardi zoin gostuan.

Otso, hartz, axeri,
Ez da han ageri,
Xakurrak ihesi,
Baititu igorri.

Bilintxi, balantxa...

Bilintxi, balantxa,

Aintzina, gibela,

Bilintxi-i balantxa,
Urean dabila
Untzi ttipia !

Itsaso haudian,
Iduri airean,
Kantu xaramelan,
Goaz ur gainean,
Untzi ttipian !

Ureko arrainak,
Zeruko xoriak,
Xoraturik jinak,
Inguruan denak
Untzi ttipian !

Mantalin xuritan

Mantalin arin xuritan,
Lanoz bezti da kanpoa.
Ixiltasuna denetan,
Bakea da hedatua.
Oihanetako arbolak,
Baratzetako loreak,
Lanoan dira galduak.

Mantalin arin xuritan,
Bazterrak dagozte lotan.
Nork erran dezake neri
Zoin arbol-adarretarik,
Xorino bat kantuz ari ?

Kadiran, kadiran lumatxa
Xantxin gorri, nexkatxa
Kasu, kasu, mamutxa
Upala, upala, nik altxa.

Pin, pin, xoria
Xori papo gorria
Pan ! pan ! go aita
Xori saltsa on baita.

Orrialde orraztatzailea:
Yves Haran
Euskararako Pedagogia Aholkularia



